n Larunbata,
1993ko uztailak 31 IRITZIA

HEMEROTEK A

Bi ikuspegi
TXILLARDEGI

AMA]TU egin da aur-
tengo UEU. Zoritxarrez!

Hizkuntza Sailak uriero
egiten du Nafarroako euskal-
ki baten azterketa bizia: ber-
tara joanez, eta bertako hiz-
tunekin zuzenki mintzatuz.

Aurtengoan Erroibar hautatu genuen. Eta
Uretako Patxi Agorretaren laguntzaz. desa-
gertzear dagoen nafarrera-mota honen lekuko-
tasuna bildu dugu.

Inaki Gaminderekin joandako taldeak zaus-
kada gaitza jasan du: lekukoak laurogei urtetik
gorakoak izan dira. Bizkarreten gelditzen di-
ren azkeneko biztanleek, euskaraz ez dakite.

Errotbar osoa, hobeki esan. Agoizeko es-
kualde osoa bezala. bestalde, hustu egin da.
jenderik batere gabe geldituz. Mende-haseran
264 lagun bizi ziren Bizkarret-Gerendiain
udalean, 47 etxetan. Zenbat dira gaur? Ekial-
deko Nafarroa guztia kinka horretan dago. Eta
eskualdeak, toponimo-zerrenda bihurtu dira.

Aski da “Txepetxen’ "El estado actual del
vascuence en la Provincia de Navarra’ liburu
zehatz eta hunkigarria berrirakurtzea, huske-
ta-arazo honetaz jabetzeko: «...cuando la dlti-
ma de sus casas se haya quedado vacia... el
euskera habra dejado en Navarra de ser His-
toria viva, para comenzar a ser Arqueologia»...
«En Eguilior no hay mds que dos familias... En
Ardstegui quedan cinco familias... Beramendi,
nueve familias... Oroquieta, 13 familias...»

Aragoi Garaian orain dela bost mende eza-
gutu zuten egoera gogorazten du honek: Orus,
3 lagun; Basaran, 6 lagun; Osan, 9; Escuer, 9;
Larrede, 18; Espierra, 24... Toponimoak di-
tugu zerbaiten lekuko: Arguisal, Basa-ibaia,
Larrés, Acumuer, Javierre, Belarra, Sarraul-
eskualdea (gaur ‘El Serrablo’)... Erdaldunke-
ta, husketa, «arkeologia», Txepetxen hitza
errepikatuz. Baina... Larraonan hartu dugun
arnasaldiak, ‘eusl agintaritzatik pairatuta
ko ukaldi guztien gainetik, horko gazteria
euskaltzale suharrak, besterik idarokitzen du-
te. Euskal Herri honek. saldukeria eta oztopo
guztien gainetik, bizi egin nahi duela.

Eta piztu egingo dela.

MUNDO

wr

@®EL
Salaketa

1992, Martxoa. Jose Ramon
Trevifo lanean ari da apaiz ka-
toliko gisa. Ez du ezkutatzen as-
kapen teologiatik eta Euskal He-
miko ezker erradikalaren tesie-
tatik hurbil dagoela. Era berean.
ezerk ez du erakusten horrek
eliztarrak mintzen dituenik. Nor-
baitek atean jo du. Berandu da.
Atea ireki eta aurrean Ignacio
Rekarteren aurpegia ikusten du:
horrek atentatu bat egin berria du
Santanderren, baina horretaz
Trevinok ezin du ezer jakin. Pen-
isatzekoa da parrokoa artega ja-
rriko zela. Rekarte ondo ezagu-
tzen du. Lehenago, heroinari uz-
ten lagundu zion. Logikoa da,
zehaztasun handirik gabe bada
ere, berak —auzoko beste guz-
tiek bezala— susmatzea gaztea
abertzalismo armatuaren espa-
rrutik hurbil egon daitekeela.

Une horretan, dilema morala
0so termino gordinetan plantea-
tuta gelditu da: edo danbada batez
atea itxi eta pasma-ti deitzea edo
laguna —eta horrekin zetorre-
na— etxean hartu eta galderarik
ez egitea. Bigarrena aukeratu

zuen. Ez dakit horrelakoetan le-
geak eskatzen ote duen susmoak
gure barrukotasuna  ustelizea
memoriatik bizitza honetan me-
rezi duten gauza gutxietako bat
—adiskidetasuna—  ezabatzera
behartzeraino. Nik, niri dagoki-
danez. gauza bakarra dakit, hain
zuzen asko kostako litzaidakeela
berriro ere nire buruari ispilu ba-
tean begiratzea baldin eta egunen
batean larri dabilen lagun bati
etxea irekitzeko lehenago zigo-
ren egiaztagiria eta portaera
onekoa ere erakustera behartuko
banu.

Oinarrizko arau horrekiko fi-
deltasuna  dohainikakoa dugu
Madrilen; oraingoz behintzat, eta
Corcuera Jaunak eragozpenik
jartzen ez duen bitartean. Euska-

din. duela hiru egunez geroztik
eta Auzitegi Gorenaren irizpi-
dearen arabera, sei urteko kartze-
la zigor batez ordaintzen da.
Eta Juan Guerra, kalean.
Baita Al Kassar ere.
GABRIEL ALBIAC

oEL PAIS

Errusia
ezegonkorra

Errusiako Estatu berriaren
kapital nagusia den Boris Ieltsi-
nen legitimitatea azkar debalua-
tzen ari da, nahiz eta errusiarrak
aurreko apirilaren 25ean bere al-
de agertu ziren. leltsinen irudia-

ren higadura, neurr: handi batean.
aurreko asteburuan indarrean ja-
rritako diru erreforma konfiska-
tzailearen ondorio izan da. Kalte
materiala  gora-behera  —hori
berdindu baitaiteke—, errusia-
rrek berriro ere sentitu dute 0so
errealitate gogor bat: leltsinen
agindupean boterea erabiltzeko
eskemak sobietar instituzioek
bezain erraz baztertzen ditu giza
faktorea eta jende arruntaren in-
teresak. Honek esan nahi du —eta
leltsinen  taldearentzat hemen
dago  garrantzitsuena,  baita
arriskutsuena ere— tradizio es-
talinistak bizirik daudela forma
leunagoak hartzen badituzte ere
eta, beraz, herriak ez duela iraga-
naldiarekiko lotura hautsi
EDITORIALA

Ler egin? ...
GEXAN LANTZIRI

EUSKALDUNON

EGUNKARIA ipa rralde-
ko euskaltzalegoari bere egu-
neroko egunkari gisa har-
arazieko? Eguneroko irakur-
gai ezin utzia bilaka-arazteko? Ez dakit xuxen
zer, baina zerbait egin beharrean aurkitzen ga-
rela dudarik ez da...

Anmets bat gehiago dela? Orainokoan bai...
Baina, amets huts ez halere. Halabaina amets
hau ere, beste askoren gisara, euskaltzale
abertzale suharrek gogoan hartuko duten hei-
naren arabera obratzen joanen baita. Honelako
amets bati ere, euskaltzale abertzaleek baizik
ez diezaiokete gorputz eder bat eman, euska-
razko irakaskuntzari, irrati-telebistari, antzer-
ki-pastoralari etabar luze bati eman dioten be-
zala.

Badu jada kasik hiru urte. EUSKALDUNON
EGUNKARIA, herritarren ekimenak bultzaturik
abiatu zela, hegoaldean indartu egin bada,
iparraldean ordea ez du hedamen haundirik
lortu. E aren geroarentzat beste edozein
bezain garrantzitsua dela EUSKALDUNON
EGUNKARIA, ez gara oraindik aski ohartu ipa-
rraldean. Ordu liteke gauden erdiloeriatik
arzartzen hasteko...

Noizbait iratzartu behar genuke bai, eta
hasteko sustengu talde arikor bat muntatu. Jada
ene inguruko lagun batzuei aipatua diet.
Beharbada, lerro xume hauen irakurleetan ere
nor edo nor gertatuko da EUSKALDUNON
EGUNKARIATen sustatzailekide izan nahiko
duenik. Pentsatzen dut horrelakoak berehala
ele eginen duela Luzien Etxezaharreta eta
Mixel Esteban kazetari ezagunekin. Edo ber-
din nihaurekin.

IT7ENDARTARI

CATen ez dute
euskara maite

Nabarmena da KTE edo CATeko ardura-
dun politikoei euskara bost axola zaiela. Ez da
gauza berria. badakit, baina jasan ezina
bihurtu zait eta nazkatuta nagoenez gero, pu-
blikoki salatzea erabaki dut. Ez dut uste beha-
rrezkoa izango denik baina oraindik ere des-
taturen bat geratuko balitz argi esango diot:
CATen ez dute euskara maite, are gehiago, ez
dute Udalak onartutako euskararen erabilpe-
naren normalkuntzarako araudia betetzen.
Hots, nahi dutena egiten dute eta alper-alpe-
rrikakoa da Zuzendaritza Batzordeetan eten-
gabeko salaketak egiten ihardutea eta euskara
behin eta berriz ahaztu egiten dutela gogora
araztea. Guzti honek ez du ezertarako balio.

Azken adibidetzat, hor dituzue kantari ba-
ten jaialdia iragartzeko erdara hutsez kalera-
tutako txartelak (zezen hiltzaile baten semea
eta PSOEko botoemailea den kantari batenak,
alegia). Gure hiriaren izen ofiziala ere ez dute
errespetatzen eta erdara hutsez agertzen da,

Ez ote da KTE-CATeko arduradun politi-
koa ohartu udal araudiak txartel guztiak ele-
bietan argitaratzera behartzen gaituela?
bada noski. ez daki. ahaztu egin zaie, presa
handia zuten..

Guztihaudelaeta, zeraexijitzen dut. egoera
hau konpontzen ez den bitartean, euskara hu-
tseko milaka txartel argitaratu eta erdarazkoen
ondoan ipintzen ez diren artean hain zuzen ere,
25.2 artikulua indarrean jar dadila, hots, kon-
tzertu honi dagozkion txartelak, sarrera tike-
tak, megafonia iragarkiak eta abar elebietan
egiten ez diren bitartean. jarritako fiantza
oraingoz kentzea edo ta araudia betetzen ez
dutenei beren soldatetatik kentzea.

Nazkagarria da gaur egun Donostiko Uda-
letxean agintean dagoen hirukote honen eus-
kararekiko jarrera.

Noizko Donostiako Alkate euskalduna?

Noiz bukatuko dira euskararen aurkako
erasoak Donostiako Udaletxean?

Martxa honetan jai daukagu eta ez Aste
Nagusikoa prezisamente.

J.M. BELDARRAIN

74

Elkarrizketa
bidez irtenbidea

Udalerri Euskaldunen Mankomunitateak
(UEMA) kezka haundiz hartu du euskaltegi
libreei dirulaguntza instituzionala ukatzeko
hartutako erabakia. Euskararen mugimendu
sozialetik elkarlanaren beharra aldarrikatu de-
nean, ez dugu uste honelako erabaki batek el-
<ar-ulertze eta lanaren aukera eragiten due-
nik.

Helduen euskalduntze eta alfabetatzerako
erakunde herritarrek izugarrizko lana egiten
dihardute urte luzetan eta ezinbesteko bilakatu
dira Euskal Herriko hizkuntz normalkuntza
aurrera eramateko.

Beraz, euskaltegi libreek (AEK. IKA) me-
mentu honetan bizi duten kinka larriarekin bat
eginez, helduen euskaldunize eta alfabetatze-
rako erakunde herritarrei elkarrizketaren bi-
dez irtenbidea eman diezaieten eskatzen du
Udalerri Euskaldunen Mankomunitateak.

ANTTON IZTUETA MAIZ

iritsi zaigu, gure herrian
festarik ez zen bestela.
Umoreari ongi etorri
nahigabeari eskela,

nahiz eta jakin nahi duten denak
etortzerik ez dutela,

giro jatorra maite dutenak
Azpeitira datorrela.

